
	తే.	
లేచి కూర్చుండి నాదెస లెస్స చూచి

నీమనంబునఁ గలచింత నిశ్చయముగఁ

జెప్పుమని బుజ్జగింపఁగ శ్రీధరుండు

మాఱువల్కక యుండె సమ్మదము లేక.

	వ.	
అంత వకుళమాలిక భేతాత్మయై దగ్గఱఁ గూర్చుండి వెండియు

నిట్లనియె.

	చ.	
అడవికి వేఁటఁబోయి మఱి యచ్చటి క్రూరమృగవ్రజంబునం

బొడగని భీతినొందితివొ భూతము సోఁకెనొ లేక ఱాలపై

వడి చెడి జాఱి నేలపడి వాఁగులఁ జేరితొ యేమి చెప్పుమా

కొడుక నిజంబు నాకు నొగి గొబ్బున నిప్డు చికిత్సఁ జేసెదన్.

	సీ.	
పడి లేచియుండినఁ బరఁగ మేనఁ బొసంగఁ

        దైలంబుచేత రుద్దంగవలయుఁ

జట్రాతిమీఁదఁ గ్రచ్చర జారి మ్రొగ్గినఁ

        బొసఁగ వేఁడిజలంబు బోయవలయు

మృగభీతి హృదయాన నొగి నాటినట్టైన

        నెట్టన నడివీఁపుఁ దట్టవలయు

నదిగాక భూత మెందైన సోఁకిన భూతి

        దెప్పునఁ బట్టి మంత్రించవలయు



	 







	తే.	
నిట్టి నాల్గుచికిత్సలం దేచికిత్స

చేయు దది నీవు నిజముగఁ జెప్పుమనినఁ

దెలియునే నామనంబున దిగులుదీర

నున్న దున్నట్లు చెప్పు నాకన్నతండ్రి.

	తే.	
అనుచు నాపాదశీర్షపర్యంత మప్పు

డొనర నివురుచుఁ జెమటచే నుష్ణమైన

		 ఈ పేజీలో చివరి మార్పు 7 ఆగస్టు 2021న 23:41కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

